
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E A FUNDACION ANDREA DE APOYO A LOS NINOS CON ENFERMEDADES
DE LARGA DURACION, CRONICAS O TERMINALES PARA O DESENVOLVEMENTO DUN
PROGRAMA DENOMINADO SOPORTE VITAL AS FAMILIAS CON NENAS/NENOS CON
ENFERMIDADES DE LONGA DURACION OU TERMINAIS CON ESCASOS RECURSOS
ECONOMICOS NO ANO 2024

Lugar e data da sinatura dixital

REUNIDOS

Dunha banda, Fabiola Garcia Martinez, conselleira de Politica Social e Igualdade,
actuando en nome e representacion da Conselleria, no uso das facultades que lle atribue
o artigo 34 da Lei 1/1983, do 22 de febreiro, de normas reguladoras da Xunta e da sua

Presidencia, o Decreto 44/2024, do 14 de abril, do seu nomeamento, o Decreto 42/2024,

do 14 de abril, polo que se establece a estrutura organica da Xunta de Galicia, o Decreto
49/2024, do 22 de abril, polo que se fixa a estrutura organica das consellerias da Xunta
de Galicia, o Decreto 139/2024, do 20 de maio, polo que se establece a estrutura
organica da Conselleria de Politica Social e Igualdade, e o Acordo do Consello da Xunta
de Galicia do 27 de marzo de 1991.

Doutra parte, Maria del Rosario Barca Fernandez, presidenta da Fundacion Andrea de
apoyo a los nifios con Enfermedades de larga duracion, crénicas o terminales (en diante
Fundacién Andrea), co NIF 33295500X, que actua en nome e representacion da entidade,
co NIF G70058961, de acordo co nomeamento outorgado na reunién do padroado do 14
de xufio de 2006, segundo o disposto nos artigos 14 e 17 dos seus estatutos, elevados a
publicos en escritura publica de data 13 de xufio de 2006 outorgada en Santiago polo
notario Enrique Roger Amal co nimero 1.474 do seu protocolo, modificada en virtude de
escritura publica outorgada polo notario Jose Manuel Amigo Vazquez o 11 de decembro

de 2006 co numero 2906 do seu protocolo.

Ambas as duas partes intervefien no nome e representaciéon dos seus respectivos
organos e entidades no exercicio das competencias que lles estan legalmente atribuidas,
recofiecéndose mutua e reciprocamente capacidade para obrigarse mediante o presente

convenio nos termos que nel se contefien e, para o efecto,
EXPONEN

PRIMEIRO. Que as administracions publicas poden celebrar convenios de colaboracién
con outras entidades publicas asi como con persoas xuridicas suxeitas ao dereito
privado, ao abeiro do artigo 6.2 da Lei 9/2017, do 8 de novembro, de contratos do sector
publico, pola que se traspofien ao ordenamento xuridico espafiol as directivas do
Parlamento Europeo e do Consello 2014/23/UE e 2014/24/UE, do 26 de febreiro de 2014;
na Lei 40/2015, do 1 de outubro, do réxime xuridico do sector publico e mais no Acordo
do Consello da Xunta do 27 de marzo de 1991, sobre convenios de cooperacién con
outros entes publicos e de colaboracidn con particulares, feito publico por Resolucién da
Conselleria de Economia e Facenda do 8 de abril de 1991 (Diario Oficial de Galicia nimero
82, do 30 de abril de 1991).

SEGUNDO. Que a Comunidade Auténoma Galega, de conformidade co artigo 27.23 do
Estatuto de autonomia de Galicia, ten competencia exclusiva en materia de asistencia
social e, en virtude desta competencia, foron aprobadas a Lei 13/2008, do 3 de
decembro, de servizos sociais de Galicia e a Lei 3/2011, do 30 de xufio, de apoio & familia

e a convivencia de Galicia.

TERCEIRO. Que a Conselleria de Politica Social e Igualdade, ao abeiro do Decreto
139/2024, do 20 de maio, polo que se establece a sua estrutura organica é o 6rgano
superior da administracién autondmica ao que lle corresponde entre outras o exercicio
das competencias e funciéons en materia de accién social incluindo as politicas de
familia, menores, benestar social, inclusién social, servizos comunitarios, inmigracién,
atencién as persoas discapacitadas e as persoas maiores, a promocion da autonomia

persoal e 4 atencidn as persoas en situacion de dependencia.

CUARTO. Que a Fundacion Andrea é unha entidade de natureza fundacional sen animo
de lucro, inscrita no Rexistro de Fundacions asistenciais, do entdn Ministerio de Traballo
e Asuntos Sociais baixo o nimero 15/0097. Asi mesmo esta recofiecida e inscrita no

Rexistro Unico de Entidades prestadoras de Servizos Sociais da Conselleria de Politica

Social e Igualdade co nimero E-6114 e ten entre as suas funcidns, a proteccion e defensa
das familias que tefien nenas ou nenos con enfermidades de longa duracidn, crénicas ou
terminais, colectivo comprendido no ambito competencial desta Conselleria de Politica

Social e Igualdade.

A entidade desenvolve un programa de soporte vital destinado a familias con nenas e
nenos con enfermidades crdnicas ou terminais con escasos recursos econémicos co fin
de que poidan acceder as atencidns e recursos que precisen. Para iso, financia os gastos
que se produzan polo tratamento médico que necesiten como complemento ao
prestado polo sistema sanitario publico unha vez que se atopen no seu fogar e féra do
centro sanitario ou como consecuencia da estadia das familias que teflan que

desprazarse da sua localidade a Santiago de Compostela.

Deste xeito o programa da cobertura as necesidades de asistencia privada derivadas
dos diferentes diagndsticos e situacidons familiares mediante sesions de fisioterapia,
logopedia, psicoterapia, e musicoterapia, asi como aos gastos de aloxamento das
familias desprazadas dende outras localidades a Santiago de Compostela por mor do

tratamento médico no centro hospitalario desta cidade.

QUINTO. O artigo 1 da Lei 3/2011, do 30 de xufio, regula a obriga que os poderes publicos
da Comunidade Auténoma de Galicia tefien de apoiar e protexer as familias e os seus
membros, e, en especial, os nenos e as nenas e as persoas adolescentes. O artigo 6
establece a obriga de prestar especial atencion as familias con dificultades derivadas da
sUa estrutura ou das suUas circunstancias, asi como de protexer aos membros mais

vulnerables da mesma.

SEXTO. Que a Conselleria de Politica Social e Igualdade, a través da Direccidon Xeral
competente en materia de familia, esta interesada en apoiar este programa mediante a

concesion directa dunha subvencidn a través da sinatura dun convenio de colaboracion.

Tendo en conta o caracter especifico da actuacion e o feito de que esta entidade sexa a
Unica que presta unha axuda de soporte vital as familias con enfermidades de longa
duracién, crénicas ou terminais con escasos recursos econdmicos, non procede a
realizacion dunha convocatoria publica con concorrencia para a concesion dunha

subvencidn.

O proxecto cumpre por tanto, cos seguintes requisitos:

- O establecido no artigo 2.1.c) da Lei 9/2007, do 13 de xufio, de subvencions de Galicia,
Xa que o programa a subvencionar ten por obxecto o desenvolvemento dunha actividade

de interese social.

- O artigo 19.4.c) da mesma lei que establece que, con caracter excepcional, poderan
concederse de forma directa as subvenciéns para aquelas actuacidons que acrediten
razéns de interese publico, social, econémico ou humanitario que dificulten a sua

convocatoria publica.

Por todo o anteriormente exposto, a Conselleria de Politica Social e Igualdade considera

conveniente a sinatura do presente convenio de colaboracion en base as seguintes.

CLAUSULAS
PRIMEIRA. OBXECTO DO CONVENIO

Constitue o obxecto do presente convenio establecer o marco de colaboracién entre a
Conselleria de Politica Social e Igualdade e a Fundacién Andrea para o financiamento a
través da concesidn dunha subvencidn publica a favor da dita fundacion para a
realizaciéon do seu programa denominado “Soporte Vital &s familias con nenas e nenos con

enfermidades de longa duracion ou terminais con escasos recursos econémicos”.

SEGUNDA. ACTUACIONS

A entidade realizara, ao abeiro deste programa, as seguintes actuacions de apoio as

familias nos seguintes eidos:

a) Para os tratamentos de fisioterapia, sempre baixo a supervisién dos médicos

responsables do tratamento de cada nena ou neno.

b) Para a psicoterapia e logopedia; a peticion dos médicos responsables do
seguimento das nenas e nenos afectados por distintas enfermidades crénicas

facilitarase a asistencia a sesiéns de logopedia e apoio psicoléxico.

c) Para as familias desprazadas dende outras localidades galegas ou outros
hospitais féra da Comunidade auténoma de Galicia ao Hospital Clinico

Universitario de Santiago de Compostela facilitarase o acceso as Casitas,

vivendas temporais coas que conta a Fundacién Andrea en Santiago de
Compostela e das que poden disporfier as familias durante toda a hospitalizacion

das suas fillas e fillos.

d) Para tratamentos de musicoterapia, facilitarase o acceso & musica como
terapia e vehiculo de comunicacién para nenas e nenos con necesidades

especiais.
TERCEIRA. IMPORTE DA AXUDA

1. O importe total do programa é de 126.226,39 €. A Conselleria de Politica Social e
Igualdade financiara 20.000€ con cargo & aplicacion orzamentaria 38.02.312B.481.0, na
cal existe crédito adecuado e suficiente no orzamento da Direccién Xeral competente en

materia de Familia, da Conselleria de Politica Social e Igualdade para o ano corrente.

2. A achega econdmica limitase 8 compensacidn de gastos e en ningun caso pode supor

beneficio econdmico para a entidade beneficiaria.
CUARTA . COMPATIBILIDADE DAS AXUDAS

1. Esta axuda é compatible con outras subvencions, axudas, ingresos ou recursos para a
mesma finalidade, procedentes de calquera Administracion ou entes publicos ou

privados, nacionais da Unién Europea ou de organismos internacionais.

2. O importe das subvencions en ningun caso podera ser de tal contia que, illadamente
ou en concorrencia con outras subvencions, axudas, ingresos ou recursos, supere o custo

da actividade subvencionada.
QUINTA. OBRIGAS DA ENTIDADE BENEFICIARIA DA SUBVENCION

1. Para poder ser beneficiaria da axuda, a Fundacion Andrea debera cumprir os requisitos
sinalados no artigo 10 da Lei 9/2007, do 13 de xufio, de subvenciéns de Galicia, que a

seqguir se relacionan:

a) Non ter sido condenada mediante sentenza firme & pena de perda da posibilidade de

obter subvencidns ou axudas publicas.

b) Non ter sido declarada insolvente en ningin procedemento; non ter solicitado a
declaraciéon de concurso, nin ter sido declarada en concurso salvo que neste tivera
adquirido a eficacia dun convenio; non estar suxeita a intervenciéon xudicial ou ser
inhabilitada conforme ao Real decreto lexislativo 1/2020, de 5 de maio, polo que se
aproba o texto refundido da lei concursal, sen que conclia o periodo de inhabilitacién

fixado na sentenza de cualificacién do concurso.

c) Non dar lugar, por causa da que fora declarada culpable, a resolucion firme de

calquera contrato celebrado coa administracion.

d) Non estar incursa a entidade beneficiaria, os seus administradores ou aqueles que
ostenten a sua representacion legal en ningun dos supostos de incompatibilidades que

estableza a normativa vixente.

e) Estar ao corrente no cumprimento das obrigas tributarias ou fronte a Seguridade
Social e non ter pendente de pagamento ningunha outra débeda coa Administracion

publica da Comunidade Auténoma nos termos que regulamentariamente se determinen.

f) Non ter a residencia fiscal nun pais ou territorio cualificado regulamentariamente

como paraiso fiscal.

g) Estar ao corrente de pagamento de obrigas por reintegro de subvenciéns nos termos

que regulamentariamente se determine.

h) Non ter sido sancionada mediante resoluciéon firme coa perda da posibilidade de
obter subvenciéns mediante a presente lei ou a Lei 58/2003, do 17 de decembro, xeral

tributaria.

2. A entidade debe cumprir coas obrigas establecidas no artigo 11 da Lei 9/2007, do 13

de xufio e que son, entre outras, as seguintes:

a) Cumprir o obxectivo, executar o programa, realizar a actividade ou adoptar o

comportamento que fundamenta a concesién da subvencion.

b) Someterse as actuacions de comprobacion que deba efectuar a Conselleria de
Politica Social e Igualdade , asi como calquera outra comprobacién e control financeiro

que poidan realizar os o6rganos de control competentes, tanto nacionais como

comunitarios, e achegar canta informacién lle sexa requirida no exercicio das actuacions

anteriores.

c) Comunicar & Conselleria de Politica Social e Igualdade, a obtenciéon doutras
subvencidns, axudas, ingresos ou recursos que financien o programa subvencionado a
través deste convenio, asi como a modificacion das circunstancias que fundamentasen a
concesion da subvencién. Esta comunicacion deberd efectuarse tan axifia como se
cofeza e, en todo caso, con anterioridade & xustificacién da aplicaciéon dada aos fondos

percibidos.

d) Acreditar que estd ao corrente das slas obrigas tributarias e fronte & Seguridade

Social, e de que non ten pendentes de pagamento débedas coa comunidade auténoma.

O cumprimento destes requisitos poderan ser comprobados pola Conselleria de Politica
Social e Igualdade agas oposicidon expresa da persoa solicitante. No caso de oposicion,
deberan achegarse os certificados correspondentes ou ben presentar unha declaracion

de conformidade co disposto no artigo 31.7 da Lei 9/2007, do 13 de xufio.

e) Adoptar as medidas de difusién contidas no nimero 3 do artigo 15 da Lei 9/2007, do
13 de xufio, que establece a obriga de dar unha adecuada publicidade do caracter publico

do financiamento do programa obxecto de subvencion.

As medidas de difusion deberdn adecuarse ao programa subvencionado, tanto na sua
forma coma na sua duracién, e poderdn consistir na inclusiéon da imaxe institucional da
entidade concedente, asi como en lendas relativas ao financiamento publico en carteis,
placas conmemorativas, materiais impresos, medios electrénicos ou audiovisuais, ou ben

en mencions realizadas en medios de comunicacion.

f) Proceder ao reintegro dos fondos percibidos nos supostos previstos no artigo 33 da

Lei 9/2007, do 13 de xufio.

3. A entidade beneficiaria debe cumprir coa obriga de subministraciéon de informacion
nos termos establecidos no artigo 4 da Lei 1/2016, do 18 de xaneiro, de transparencia e
bo goberno. No caso de que a beneficiaria non atenda ao requirimento de informacién en

prazo, procederase conforme ao establecido no artigo 4.4 da citada lei.

SEXTA. GASTOS SUBVENCIONABLES

1. Considéranse gastos subvencionables aqueles que, de xeito indubidable respondan a
natureza das actividades que formen parte do programa subvencionado a través deste

convenio de acordo coa desagregacién que figura a continuacién no seguinte cadro:

- APOIO PSICOTERAPEUTICO 5.700 euros
- FISIOTERAPIA 1100 euros
- MUSICOTERAPIA 1.000 euros
- LOGOPEDIA 1.000 euros
- CASITAS (aluguer vivendas) 11.200 euros

TOTAL 20.000,00€
Permitense a modificacion das anteriores partidas sempre que non sexa superior
ao 15% do importe total do convenio, nin supofan incremento do importe da
subvencion.

2. O prazo de realizacion das actuaciéns cuxos gastos son subvencionables sera o

establecido entre o0 1 de xaneiro do 2024 e o0 30 de novembro do 2024.

3. Considerarase gasto realizado o que foi efectivamente pagado con anterioridade &

finalizacion do periodo de xustificacion establecido no presente convenio.

4. A data limite de xustificacion sera o 30 de novembro do 2024. Non obstante, se
existen cotas de seguros sociais de 2024 liquidables con posterioridade & referida data,

estas teran como data limite o 15 de xaneiro do ano seguinte.

5. De acordo co establecido no artigo 29.8 da Lei 9/2007, do 13 de xufio, os tributos son
gastos subvencionables cando a entidade os abone efectivamente. En ningln caso se
consideran gastos subvencionables os impostos indirectos cando sexan susceptibles de

recuperacidon ou compensacion nin os impostos persoais sobre a renda.

6. Os custos indirectos formaran parte da xustificaciéon, sempre que se imputen a
actividade subvencionada na parte que razoablemente corresponda e na medida en que
tales custos correspondan ao periodo no que efectivamente se realiza a actividade a

subvencionar.

SETIMA. CONDICIONS DE PAGO E XUSTIFICACION.
1. O pagamento da contia referida no presente convenio farase do seguinte xeito:

a) Ata o 80% do total concedido poderase facer efectivo mediante pagamentos parciais
a conta da liquidacion definitiva na medida que a entidade xustifique os gastos e os

pagos realizados.

b) O 20% restante abonarase unha vez xustificada a realizacion da totalidade da

actividade subvencionada.
2. Para a xustificacion dos pagamentos deberase presentar:
a) Memoria econémica da aplicacién dos fondos destinados ao convenio, na que conste:

1°. Unha relacién clasificada dos gastos, con identificacién do concepto, a entidade ou

persoa provedora, o importe, detallado o IVE, a data de emision e a data de pagamento.

b) Unha declaracion complementaria das axudas solicitadas, tanto as aprobadas ou
concedidas como as pendentes de resolucién, para a mesma finalidade, as distintas

administraciéns publicas competentes ou aos seus organismos ou sociedades.

c) Carta de pagamento de reintegro no suposto de remanentes non aplicados, asi como

os xuros derivados destes.

3. Asi mesmo, antes de facer efectivo 0 20% do importe restante recollido na letra b) do
numero 1, a entidade beneficiaria debera presentar ademais dos documentos aos que se
refire o niUmero 2 desta clausula, unha memoria de actuacions a subvencionar a través
do convenio, con indicaciéon das realizadas e dos resultados obtidos, asi como dos

medios e recursos cos que se realizaron estas actividades:

4. Os gastos acreditaranse mediante facturas e demais documentos de valor probatorio
equivalente, con validez no trafico xuridico mercantil ou con eficacia administrativa,

acompafadas dos documentos que xustifiquen os pagamentos.

No suposto de que o importe do IVE supofia un custo real soportado, poderd ser
considerado un gasto subvencionable. Neste caso deberase presentar un certificado

relativo a situacion da entidade co respecto ao IVE.

5. A Conselleria de Politica Social e Igualdade, a través da Direccién Xeral competente en
materia de familia poderd consultar a través de medios de interoperabilidade, os datos
elaborados polas Administracions publicas sobre a situacion de que a entidade se atopa
ao corrente das suas obrigas tributarias e fronte a Seguridade Social e que non ten
pendente de pagamento ningunha outra débeda coa Administracién Pulblica da
Comunidade Auténoma, agas que medie oposicion expresa da entidade, en cuxo caso
debera achegar a documentacion que a continuacién se relaciona, ou ben presentar

unha declaracién de conformidade co artigo 31.7 da Lei 9/2007, do 13 de xufio:

a) Certificacion positiva de atoparse ao corrente no cumprimento das suas obrigas

tributarias, expedida pola Axencia Estatal de Administracion Tributaria.

b) Certificacién positiva de non ter contraida ningunha débeda de natureza tributaria
coa Facenda Publica da Comunidade Auténoma, expedida pola Axencia Tributaria de

Galicia.

c) Certificacion positiva de atoparse ao corrente no cumprimento das slas obrigas coa

Seguridade Social, expedida pola Tesoureria da Seguridade Social.

6. Esta entidade queda exonerada de constituir as garantias a que fan referencia os
artigos 62.3 e 67 do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvencions de Galicia, por tratarse dunha

institucion sen fin de lucro, sequndo menciona o artigo 65.4.f) deste mesmo Decreto.
OITAVA. PUBLICIDADE DO CONVENIO

1. Este convenio sera obxecto de publicacién e inscricién, de acordo co previsto no
artigo 15, da Lei 1/2016, do 18 de xaneiro, e no Decreto 126/2006, do 20 de xullo, polo que

se regula o Rexistro de Convenios da Xunta de Galicia.

1. Asi mesmo, serd obxecto de publicacién e inscricion de conformidade co previsto nos
artigos 15 e 16 da Lei 9/2007, do 13 de xufio, e no Decreto 132/2006, do 27 de xullo, polo
que se regulan os rexistros publicos creados nos artigos 44 e 45 da Lei 7/2005, do 29 de

decembro, de orzamentos xerais da Comunidade Auténoma de Galicia para o ano 2006.

2. De conformidade coa Lei 38/2003, do 17 de novembro, xeral de subvencions, o
instrumento de colaboracidon e a informacién sobre a subvencion seran comunicados a

Base de Datos Nacional de Subvencidns.

3. As partes asinantes do convenio manifestan o seu consentimento para que os datos
persoais que nel constan, asi como o resto das especificacions contidas neste poidan ser

publicados no Portal de transparencia e Goberno Aberto.
NOVENA. COMISION DE SEGUIMENTO DO CONVENIO

1. De acordo co previsto no artigo 49.f da Lei 40/2015, do 1 de outubro, do réxime
xuridico do sector publico, créase un érgano mixto de vixilancia e control da execucion e
aplicacion deste convenio e de resolucion de controversias administrativas. A esta
comision mixta de seguimento serdn sometidas todas as cuestiéns derivadas do
desenvolvemento deste convenio e aquelas que impliquen desconformidade por algunha

das partes asinantes.
2. Esta comisidon estara composta por duas persoas:

a) A persoa titular da direccion xeral competente en materia de familia que exercera a
presidencia da comision. No caso de ausencia, vacante ou enfermidade, a suplencia
asumirase de acordo co establecido no Decreto 139/2024, do 20 de maio, polo que se

establece a estrutura organica da Conselleria de Politica Social e Igualdade

b) A persoa titular da presidencia da Fundacién Andrea, ou a persoa da entidade que a

supla de acordo co establecido nos seus estatutos.

3. A persoa que ocupe a secretaria, que contard con voz pero sen voto, sera unha persoa
funcionaria da Direccion Xeral competente en materia de familia, designada pola persoa

que asume a Presidencia, asi como a persoa que a supla.

4, Esta comision rexerase en canto a sUa constitucién, funcionamento e adopcién de
acordos pola normativa vixente en materia de érganos colexiados na Lei 40/2015, do 1
de outubro, e na seccidn 3° do capitulo 1° do Titulo | da Lei 16/2010, do 17 de outubro, de
organizacién e funcionamento da administracién xeral e do sector publico autonédmico

de Galicia.

DECIMA. PERSOAL E RELACIONS LABORAIS

1. A seleccién do persoal especifico que a Fundacién Andrea dedicard & execucién do

programa corresponderalle a esta.

2. A sinatura deste convenio non comporta relacion laboral, contractual ou de calquera
outro tipo, entre os profesionais que van desenvolver as actividades a subvencionar e a
Conselleria de Politica Social e Igualdade, de xeito que non se lle podera esixir a esta
ningunha responsabilidade, nin directa, nin indirecta, nin subsidiaria, polos actos ou

feitos ocorridos durante a execucion das actuacions e/ou a vixencia deste convenio.

DECIMA PRIMEIRA. INFORMACION BASICA SOBRE PROTECCION DE DATOS PERSOAIS

1. As partes asinantes deste convenio garantiran a confidencialidade dos datos persoais
aos que tefian acceso como consecuencia das actuacions realizadas en execucion deste e
de conformidade co disposto na Lei orgdnica 3/2018, do 5 de decembro, de proteccién de
datos persoais e garantia dos dereitos dixitais e no Regulamento (UE) 2016/679 do
Parlamento Europeo e do Consello, do 27 de abril de 2016, relativo a proteccion das
persoas fisicas no que respecta ao tratamento de datos persoais e a libre circulacién de
estes datos e polo que se derroga a Directiva 95/46/CE (Regulamento xeral de

proteccion de datos).

2. Os datos persoais recadados neste procedemento seran tratados na sua condicion de
responsable pola Xunta de Galicia-Conselleria de Politica Social e tgualdade coa
finalidade de levar a cabo a tramitaciéon administrativa derivada da xestién da concesién
directa a través deste convenio que comprende verificar os datos e documentos que a
entidade interesada achegue para comprobar a exactitude destes, levar a cabo as

actuacions administrativas que se deriven e informar sobre o estado de tramitacion.

3. O tratamento dos datos baséase no cumprimento dunha misién de interese publico ou
no exercicio de poderes publicos, conforme as referencias recollidas no enlace

https://www.xunta.gal/informacion-xeral-proteccion-datos, derivada dunha

competencia legalmente atribuida ao responsable do tratamento, asi como o
cumprimento das obrigas legais impostas ao dito responsable de conformidade co
disposto no artigo 6.1, letras c) e e) do Regulamento (UE) 2016/679 do Parlamento
Europeo e do Consello, do 27 de abril de 2016 e o artigo 8 da Lei orgdnica 3/2018, do 5 de

decembro, e en concreto a competencia e obrigas previstas nos preceptos basicos da Lei

38/2003,do 17 de novembro,da Lei 9/2007, do 13 de xufio, na Lei 39/2015, do 1 de outubro,
na Lei 1/2016, do 18 de xaneiro e na Lei 4/2019, do 17 de xullo, de administracion dixital
de Galicia. Con todo, determinados tratamentos poderdan fundamentarse no
consentimento das persoas interesadas, reflectindose esta circunstancia de

conformidade coa normativa de aplicacion.

4. A referencia a publicidade, en cumprimento da normativa de transparencia e

subvencions axustarase a dita normativa e coas limitacidéns que esta establece.

5. Como destinatarios, os datos seran comunicados as administracidns publicas no
exercicio das slas competencias, cando sexa necesario para a tramitacion e resolucién
dos seus procedementos ou para que os cidadans poidan acceder de forma integral a

informacion relativa a unha materia.

6. As persoas interesadas poderan solicitar o acceso, rectificacion, oposicién, limitacion,
portabilidade e supresion dos seus datos ou retirar, no seu caso, o consentimento
outorgado a través da sede electrdnica da Xunta de Galicia, ou nos lugares e rexistros
establecidos na normativa reguladora do procedemento administrativo comun, segundo
se recolle en https://www.xunta.gal/exercicio-de-dereitos. O contacto coa persoa
delegada de proteccion de datos e mais informacion consultarase no enlace

https://www.xunta.gal/proteccion-datos-persoais.
DECIMO SEGUNDA. RESOLUCION DO CONVENIO
Seran causas de resolucion do presente convenio as seguintes:
1. Incumprimento de calquera das clausulas establecidas neste.

2. A aplicacién dos fondos outorgados no convenio para fins distintos dos que motivaron

a sua concesion.
3. A falta de xustificacion do emprego das cantidades recibidas.

4. Os demais supostos previstos no artigo 32 e 33 da Lei 9/2007, do 13 de xufio. A
tramitacion do procedemento de reintegro realizarase de conformidade co disposto no
Titulo Il da Lei 9/2007, do 13 de xuio, e no titulo V do Decreto 11/2009, do 8 de xaneiro.

5. En caso de resolucion, o convenio tera os efectos establecidos no artigo 52 da Lei

40/2015, do 1 de outubro.
DECIMA TERCEIRA. NATUREZA XURIDICA

O presente convenio ten cardcter administrativo rexéndose polas suas clausulas e, no
seu defecto polo establecido na Lei 9/2007, do 13 de xufio, no Decreto 11/2009, do 8 de
xaneiro, e na Lei 40/2015, do 1 de outubro.

Asi mesmo, este convenio estd excluido do dmbito de aplicacion da Lei 9/2017, do 8 de
novembro, pola que se traspofien ao ordenamento xuridico espafiol as directivas do
Parlamento Europeo e do Consello 2014/23/UE e 2014/24/UE, do 26 de febreiro de 2014,
se ben, observaranse os seus principios para resolver as lagoas e dubidas que se

puidesen presentar.
DECIMA CUARTA. CUESTIONS LITIXIOSAS

As cuestions litixiosas xurdidas acerca da interpretacién, modificacién e resolucién serdn
resoltas pola Conselleria de Politica Social e Igualdade, pofiendo os seus acordos fin &

via administrativa.

Contra elas poderd interpofierse o recurso de reposicion ante o mesmo 6rgano que
ditou a resolucion, segundo o previsto no artigo 124 da Lei 39/2015, do 1 de outubro, se o
acto fose expreso, no prazo de un mes. Se o acto non fora expreso, poderd interpor
recurso de reposicion en calquera momento a partir do dia seguinte a aquel en que se
produza o acto presunto, ou poderd interpofierse directamente recurso contencioso -
administrativo, no prazo de dous meses contados desde o dia sequinte ao da notificacion
do acto que pofia fin & via administrativa, se o0 mesmo fora expreso. Se non o fora, o
prazo sera de seis meses e contarase, para o solicitante e outros posibles interesados, a
partir do dia seguinte a aquel en que, de acordo coa sUa normativa especifica, se
produza o acto presunto, de conformidade co disposto na Lei 29/1998, do 13 de xullo,

reguladora da xurisdicidon contencioso — administrativa.

Asinado por: GARCIA MARTINEZ, FABIOLA

Cargo: Conselleira

Asinado por: BARCA FERNANDEZ, MARIA DEL

ROSARIO

Cargo: Presidenta (Fundacion Andrea)

DECIMA QUINTA. VIXENCIA DO CONVENIO

O presente convenio entrara en vigor dende o dia da sua sinatura ata o 31 de decembro
do 2024. Non obstante, abranguera os gastos das accidns obxecto do programa que se

realicen pola entidade dende o 1 de xaneiro de 2024.

E, en proba de conformidade de canto antecede e para a debida constancia, as partes
asinan o presente convenio no lugar e data da sua sinatura dixital no caso de sinatura

electrodnica.

A conselleira de Politica Social e A presidenta da Fundaciéon Andrea

Igualdade

Fabiola Garcia Martinez Maria del Rosario Barca Fernandez

